
Доллар — 84,26

Евро — 91,85
Валютёйы аргъБоныхъёд Хурыскаст — 04,22

Хурныгуылд — 19,42Боны дёргъ — 15,20
Республикёйы гидрометцентр куыд хъусын кёны, афтёмёй абон, 27 июны,

ранёй-рётты уардзён. Уёлдёфы температурё республикёйы — 24-29 градусы
хъарм, Дзёуджыхъёуы — 24-26 градусы хъарм. 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

№№ 111122 ((2255884411))

КЁСУТ НОМЫРЫ:
К

СПОРТИВОН ФИДИУЁГ

Уёгъдибар хъёбысхёст

ККУУЛЛЬЬТТУУРРООНН ЦЦААРРДДЫЫ ХХААББЁЁРРТТТТЁЁ

Зёрдиаг фембёлд

Маст алчидёр ёййафы,фёлё адём
се ‘‘ппёт ёмхуызон нё маст кёнынц.

НИГЕР

ДДДДззззыыыыррррддддыыыы   ффффаааарррр нннн

ЁМБЫРД

“Мамысон”-ы арёзтад

Газет цёуын райдыдта 11923 азы 114 мартъийы — газета издается с 114 марта 11923 года

2023 азы 27 июн — хурхётёны мёйы 27 бон, дыццёг Аргъ 10 сомы

1 апрелы райдыдта
2023 азы дык-
каг ёмбисён
газеттё ёмё
журналтё ра-
фыссыны сёй-
раг кампани.
Иннё хёттытау
ныр дёр та
"Рёстдзинад"-ы
иузёрдион кёс-
джытё рафыс-
дзысты сё уар-
зон газет.
Фёлё цард

" зы н а р г ъ дёр "
куыд кёны, афтё
р ё с т ё г ё й -
рёстёгмё бафты
газеттё ёмё жур-
налтё рафыссыны аргъыл.
Афтё уыдзён ныр дёр. 

2023 азы дыккаг ёмби-
сён газет "Рёстдзинад" рафыссыны
аргъ у 1356 сомы; адёмы льготон
къордтём чи хауы, уыдонён та газет
рафыссён ис асламдёрёй, ома, 1106
сомы ёмё 82 капеккёй. 
Нё зынаргъ газеткёсджытё,

Ирыстоны истори, ирон адёмы ёгъ-

дёуттё, ирон ёвзаг, ирон
фысджыты ,
нывгёнджы-
ты уацмыстё
зонын уё
кёд фёнды
ёмё, нё
рёзгё фёси-
вёд сё ма-
дёлон ёвзаг
уарзой ёмё
йё ахуыр кё-
ной, уымё
кёд бёллут,
уёд, уё хор-
зёхёй, ра-
фыссут газет
"Рёстдзинад".
Ёмё ёхсёз
мёйы дёргъы
алы хёдзармё

дёр хёсдзён ног хабёрт-
тё, зонгё уё кёндзён,

Ирыстон ёмё Уёрёсейы царды цы
ивддзинёдтё цёуы, уыдонимё, дзур-
дзён уын нё ивгъуыды, нё абон ёмё
нё сомбоны тыххёй.
Алы ирон хёдзарён дёр — газет

"Рёстдзинад"!

Газетфыссынад

"Рёстдзинад" —
2023 азы дыккаг ёмбисён

Ахуырад Сёргълёууёджы Указёй

Бюджетон фёрёзты хардзёй хёстёгдёр
рёстёг ёххёстгонд ёрцёудзысты муниципа-
литетты ёхсёнадон фёлладуадзён бынётты
рацарёзт ёмё фёлгонцады 4 проекты. Ахём
уынаффё сфидар кодта сёрмагонд республи-
кон конкурсон къамис.

РЦИ-Аланийы Хицауады Сёрдар Дзанайты Барис
разамынд цы ёмбырдён лёвёрдта, уый архайджытё
ёркастысты, республикёйы муниципалитеттё ёмё
профилон ведомствётё ёхсёнадон фёлладуадзён
ёмё спортивон объектты рацарёзт ёмё фёлгонцады
фёдыл цы проекттё бацёттё кодтой, уыдонмё.
Ёмткёй райсгёйё, ацы хатт къамисы ёмбырдмё ра-
хастой 9 алыхуызон проекты. Уыдонёй конкурсон къа-
мис равзёрста 4 проекты. Ныр уыцы проекттё царды
рауадзынён дихгонд ёрцёудзён 15 милуан сомы
бёрц.
Ёвзёрст проектты 'хсён: Алагиры районы Дзуары-

хъёуы парчы рацарёзт, Кировы районы Комсомольскы
хъёуы фёлладуадзён тёлмы фёлгонцад ёмё чысыл
футболон фёзы, Беслёны 6-ём скъолайы физкульту-
рон-дзёбёхгёнён фёзы ёмё Олгинскёйы хъёуы
ахём физкультурон фёзы арёзтёдтё. Амынд проект-
тё бацёттё кодтой Цёрёнуатон-коммуналон хёдзара-
ды, артаг ёмё энергетикёйы ёмё Физикон культурё
ёмё спорты министрадты специалисттё. Уыимё, куыд
нысангонд цёуы, афтёмёй ацы проекттё азы кёрон-
мё хъуамё ёххёстгонд ёрцёуой.
Къамисы ёмбырд ёмё уынаффётён хатдзёгтё

кёнгёйё, Дзанайты Барис районты сёргълёуджытём
фёсидт, цёмёй фылдёр ёргом аздахой ахём ёхсё-
надон фёлладуадзён ёмё спортивон объектты арёз-
тад ёмё фёлгонцадмё. "Абон уал нё къамис хорзыл
банымадта ёхсёнадон инфраструктурёйы дарддёры
нывыладён ахъазгёнёг ахсджиаг 4 проекты. Уыдон,
кёй зёгъын ёй хъёуы, хъёуты цёрджытён фадат рат-
дзысты, цёмёй зёрдёзёгъгё ёмё уёнгрогёй ёрви-
той сё фёлладуадзён рёстёг. Районты ёмё профи-
лон ведомствёты разамонджытёй курёг дён, цёмёй,
ахём инфраструктурон проекттё цёттё кёнгёйё,
бёстон хынцой бынёттон цёрджыты куырдиёттё
дёр", — бацамыдта Дзанайты Барис.

СЛАНТЫ Аслан

Ног ахуыры азёй Цёгат Ирыстоны пад-
дзахадон университет райдайдзён цыппар ног
ахуырадон программёмё гёсгё специалистты
цёттё кёнын. Ацы хабар фехъусын кодта
ЦИПУ-йы ахуырадон куысты фёдыл прорек-
тор ЗЁГЁЛТЫ Зёлинё.

— Ног ахуыры аз исын райдайдзыстём студенттё ба-
калавриаты ахуырадон ног программёмё гёсгё — про-
филь "Театралон педагогикё", стёй ма магистрату-
рёйы ёртё ног ахуырадон программёмё гёсгё —
"Сёрмагонд нысаниуёджы хойраджы бёрзонд техно-
логиты куыстад", "Физикон рёзты хицёндзинад" ёмё
"Йе ‘нёниздзинадмё гёсгё йё авналёнтё цыбыр кё-
мён сты, ахём сывёллёттён психологон-педагогон
ёххуыс". Ацы дёсныйёдтыл студентты ахуыр кёнын
райдайдзысты 1 сентябрёй, — загъта Зёгёлты Зёли-
нё. 

Йё авналёнтё цыбыр кёмён сты, ахём сывёллёт-
тён психологон-педагогон ёххуыс кёныныл студентты
ахуыр кёндзысты психологон-педагогон факультеты.
Программёйы нысан у, ныхас кёуыл цёуы, уыцы сы-
вёллёттимё кусын ёмё семё архайынмё иттёг дёс-
ны  специалисттё цёттё кёнын. 

КЕРТАНТЫ Зёлинё,
ЦИПУ-йы журналистикёйы 

факультеты 2-ём курсы студенткё

Уый куыд бацамыдта,
афтёмёй дёсны специа-
листтё рёстёджы тёс-
сагдзинёдтён аккаг хуы-
зы дзуапп дёттынц. Сты
фёллойуарзаг, сёхи удтё
ницёмё дарынц, афтё-
мёй рынчынты дзёбёх
кёнынц. "Уё фёллойы
тыххёй уын — бузныг,
фёстаг азты бирё
тыхстдзинёдтимё сём-
бёлдыстём. Пандемийы
рёстёг ёппёт фарстатё
дёр уёхимё райстат, уе
уёхсчытё бафёрёзтой
уёззау уёзён. Алы бон
дёр дёсгай зындзинёд-
тимё ёмбёлут, адёмы
цард ёмё ёнёниздзинад
хъахъхъёнут. Республи-
кёйы ёппёт медиктён
арфётё кёнын", — загъта
Сергей Меняйло.
РЦИ-Аланийы Сёргъ-

лёууёджы Указёй ёнё-
низдзинад хъахъхъёны-
нады стыр сгуыхтдзинёдты
ёмё бёрзонд цёттёдзи-
нады тыххёй "Республикё
Цёгат Ирыстон-Аланийы
сгуыхт дохтыр"-ы ном лё-
вёрд ёрцыд:
Ирбег Воскобойнико-

вён, Рахизфарсы районы
центрон рынчындоны
хайады разамонёгён,
Дедегкаты Азёмё-

тён, Цёгат Кавказы бирё-
къабазджын медицинон
центры хайады разамонё-
гён,
Джелыты Дианёйён,

Республикон венерологон
диспансеры сёйраг дохты-
рён,
Дзагуырты Иринёйён,

2-ём арёндоны сёйраг
дохтыры хёдивёгён, 

Задыты Ингёйён, Цё-
гат Кавказы бирёкъабаз-
джын медицинон центры
ультразёлон диагности-
кёйы дохтырён,
Къесёонты Аланён,

Цёгат Кавказы би-

рёкъабазджын медицинон
центры хайады хицауён,
Леуанты Фатимёйён,

Сывёллётты 4-ём поли-
клиникёйы сёйраг дохты-
ры хёдивёгён, 
Собиты Игорён, ёх-

сёнад "Ёнёниздзинад"-ы
сёйраг дохтырён, 
Созанаты Маргари-

тёйён, Республикон
физкультурон-дзёбёхгё-
нён диспансеры дохты-
рён.
Ёнёниздзинады къаба-

зы ёмё бирёазыккон
фёлтёрдджын архайды
тыххёй "Республикё Цё-
гат Ирыстон-Аланийы
ёнёниздзинад хъахъхъё-
нынады сгуыхт кусёг"-ы
нёмттё лёвёрд ёр-
цыдысты:

Вадим Бринён, Цёгат
Ирыстоны паддзахадон
медицинон академийы ка-
федрёйы сёргълёууё-
гён, 
Къозонты Тама-

рёйён, Республикон эн-

докринологон диспансеры
лабораторийы разамонё-
гён, 
Хъуылаты Аланён,

Фёлхасгёнджыты бартё
ёмё адёймаджы ёнё-
низдзинад хъахъхъёныны
федералон службёйы
управленийы хайады хи-
цауы хёдивёгён, 
Моргуаты Азёйён,

Цёгат Ирыстоны медици-
нон колледжы директоры
хёдивёгён,
Сабеты Людмилё-

йён, Республикон меди-
цинон информацион-ана-
литикон центры директоры
хёдивёгён. 

РЦИ-Аланийы
Сёргълёууёджы ёмё

Хицауады
пресс-службё

Фембёлдмё ёрба-
хуыдтой, 18 июны тых-
джын къёвдатё ёмё их-
уарынты фёстиуджытё
аиуварс кёныны хъуыд-
даджы Хуссайраг посе-
лочы цёрджыты фарсмё
чи ёрбалёууыд, уыцы
хъёппёрисджын фёси-
вёды минёвёртты дёр.
Милдзыхты Вячеслав ар-
фёйы ныхёстё, фыц-
цаджы-фыццагдёр, загъ-
та уыцы ёрыгон фёлтё-
ры номыл. "Ахём рёстё-
джыты рабёрёг вёй-
йынц, фыдбылызы ба-
хауёг адёмы уавёрмё
куыдфёндыйы цёстёй
чи нё акёсы, хъыг-
д а р д б а й й а ф д ж ы т ы
фарсмё хъаруджынёй чи
балёууы, уыцы бархион-

тё. Цалдёр сёдё ёры-
гон адёймаджы уёхскуё-
зёй бавнёлдтой ёрдзон
фыдбылызты фёстиу-
джытё иуварс кёнынмё.
Се 'ппётён дёр ёз стыр
бузныг зёгъын, — бафип-
пайдта Милдзыхы-фырт. 
Дарддёр фембёлды

архайджытё ёрдзырдтой

Цёгат Ирыстоны сёйраг
горёты фёлгонцад ёмё
дарддёры райрёзты про-
екттыл, Дзёуджыхъёуы
фёлладуадзён ёмё ту-
ристон хъомыс нывылдёр
кёныныл, ёрыгон фёл-
тёры амалхъомадон
хъёппёристё цардмё
рауадзыныл, стёй ёндёр
ахём фарстатыл.
Ёмбырды кёронбёт-

тёны Милдзыхты Вя-
чеслав горёты адми-
нистрацийы арфёйы
фыстёджытё саккаг код-
та, Дзёуджыхъёуы ёх-
сёнадон царды зёрдиа-
гёй чи архайы, фёсивё-
ды уыцы минёвёрттён.
Уыдоны нымёцы — Бы-
центы Алан, Алинё
Коршунова, Гёззаты
Георги, Томайты Эли-
нё, Саматы Георги, То-
каты Зауырбег, Ёрсиа-
ты Азёмёт, Къадзаты
Инал ёмё иннётё.

Дзёуджыхъёуы 
бынёттон 

хиуынаффёйады
администрацийы
пресс-службё

Хёрзиуджытё — дохтыртён
РЦИ-Аланийы Сёргълёууёг Сергей МЕНЯЙЛО

ёнёниздзинад хъахъхъёнынады къабазы кусджы-
тён радта хёрзиуджытё. Хъуыддаг конд ёрцыд
Хицауады хёдзары. 18 июны кёй сбёрёг кодтой,
уыцы бёрёгбоны фёдыл медиктё арфётё райстой
республикёйы Сёргълёууёгёй.

Горётгёрон районы Ёр-
хонкёйы станицёйы
быдырты кёронмё фё-
хёццё кёны спаржёйы
тыллёг ёмбырд кёныны
куыст.

Рёхджы Мёскуы,
Бетъырбух, Дёллаг Новго-
род ёмё Краснодармё

кёй арвитдзысты, фермер-
тё уыцы зайёгойты тыллёг
цёттё кёнынц.

— Цёгатирыстойнёгтё
спаржё хёрзчысыл кёй
ёлхёнынц, уый нымай-
гёйё, йё бёстёйы егъау
горёттём арвитём. Нё
зёрды ис хи питомник са-
разын. Фидёны нё тыллёг
фёсарёйнаг бёстётём
дёр ёрвитын райдай-
дзыстём, — зёгъы компани
"Спаржёйы дёлвёз"-ы ге-
нералон директор Реуазты
Валери.

Нё уацхёссёг

Хъёууон 
хёдзарад 

Спаржёйы 
тыллёг

Ног дёсныйёдтё
Хицауадёй

Фёлладуадзён ёмё 
хиирхёфсён бынётты 
рацарёзты проекттё

Ёхсёнад

ББоонныы ффёёттккыы —— ффёёссииввёёддоонн
ууааггддёёттттыы ааррххааййдд

Дзёуджыхъёуы бынёттон хиуынаффёйады
администрацийы сёргълёууёг МИЛДЗЫХТЫ
Вячеславён фембёлд уыд горёты ёхсёнадон
организациты минёвёрттимё. Ныхасы архай-
джытё се 'ргом аздёхтой ёхсёнадон царды
сёйрагдёр лыггёнинаг фарстатём, стёй, уы-
цы хъуыддагмё ёрыгон фёлтёр цы бавёрён
хёссынц, уымё.

Цыкола

Дигора
Дзёуджыхъёу

Алагир

Октябрыхъёу

Ёрыдон

Елхот
Беслён

Мёздёг

Ацы аз Цёгат Ирыстоны Горётгёрон
районы цыппар хъёуы цыппар скъолайы
цалцёг ёрцёудзысты. Цалцёггёнён
куыстытё ёххёст кёндзысты пад-
дзахадон программё "Ахуырады рёзт"-ы
фёрцы. Уый загъта Горётгёрон районы
ахуырады хайады сёргълёууёг КОКАЙ-

ТЫ Бэллё.
— Ацы проекты фёрцы 2022 азы райдыдта авд скъолайы

бындурон цалцёг, уыдонёй фондз цалцёггонд цёуынц 5
къёпхёны: Камбилеевкёйы хъёуы 1-ём скъола, Октябры-
хъёуы 1-ём, Ногиры 2-ём, Джызёлы 2-ём ёмё Тар-
скёйы 1-ём скъолатё, — бахахх кодта хайады
сёргълёууёг.
Ёрхонкёйы ёмё Майскийы хъёуты 1-ём скъолаты фа-

роны цалцёггёнён куыстытё кёронмё фесты. Уымёй
уёлдай, дыууё ахуырадон уагдоны цалцёг ёрцыдысты
программётё "Хъёууон фёзуаты ныррыкон фёлгонц"-ы
ёмё Цёгат Ирыстоны паддзахадон программё "Хъёууон
фёзуаты иумёйаг райрёзт"-ы фёрцы. Уыдон сты Сун-
жёйы хъёуы скъолатё. 
Фидёны ахуыры азы райдайёнмё хъуамё цалцёггонд

ёрцёуой Чермены хъёуы 3-ём, Ногиры 2-ём, Октябры-
хъёуы 2-ём ёмё Дачнёйы хъёуы скъолатё. 
Цалцёггёнён куыстытё скъолаты цёудзысты фидёны

аз дёр. 
Газет "Фидиуёг"

Уёрёсейы сывёллётты центр "Орле-
нок"-ы ацыд культурон-ахуырадон про-
ект — Уёрёсейы хорты ёмё оркестрты
ассамблейё "Зарём дунейён — 2023 —
Дунеон оркестр!" 

Нё республикёйы номёй дзы архайдтой
Ёрыдоны сывёллётты аивадон скъолайы со-
листтё, ансамбл "Арвайдён" ёмё хор. Культурон-ахуыра-
дон программёйы фёлгёты сывёллёттё ёмё сё ахуыр-
гёнджытё архайдтой аивадон ёрмадзты ёмё мастер-
къласты. 
Аивадон совет уёлдай хорз аргъ скодта нё коллекти-

вён. Уыимё ма, банысан кодтой, Ёрыдоны скъолайы хъо-
мылгёнинёгтё сёхи уёлдай куыстёмхиц ёмё дёсны за-
рёггёнджытёй кёй равдыстой, уый. Проекты кёронбёт-
тёны гран-при ёмё 1-аг къёпхёны лауреаттё номинаци
"Ансамблтё. Оркестртё"-йы хорзёхджын ёрцыд ансамбл
"Арвайдён". Ёрыдоны скъолайы хор ссис 1-аг къёпхёны
лауреат, 2-аг къёпхёны кады гёххёттёй хорзёхджын ёр-
цыд ансамбл "Ми-рей". Проекты Хуыздёр концертмейсте-
ры ном лёвёрд ёрцыд Езеты Аллёйён.  Иннё кадджын
гёххётт — Арфёйы фыстёг лёвёрд ёрцыд Ёрыдоны сы-
вёллётты аивёдты скъолайы сёргълёууёг Дулаты Тугъ-
анён, зынгё ёвёрён кёй хёссы сывёллётты аивады
райрёзтмё, уый тыххёй. 

Газет "Рухс”

РЦИ-Аланийы сывёллётты реабилита-
цион центр "Тёмискъ"-мё ног фёндаг
саразыны фарста уыд республикёйы
ёппёты сёйрагдёр фарстатёй иу. Пырх
бацёуён хъыгдардта фёндагыл цёуёг
бёлццётты ёмё иумёйагёй хёлдта бы-
наты фёлгонц. Ныридёгён, фёндаджы

уыцы хай цёуы цалцёг.

Цёттё у йё бындур, ёвёрд цёуынц бордюртё.
Фёстёдёр сисдзысты зёронд асфальты цъар, уый ивд
ёрцёудзён ногёй. Ацы фарста ис ёнёххёст бёрнондзи-
нады ёхсёнад "Стройпрогресс"-ы бёрны. Йё разамонёг
куыд зёгъы, афтёмёй арёзтады алы къёпхёны дёр
куыст цёуы бёлвырд технологитём гёсгё. Бадзырдмё
гёсгё, куыстытё баххёст кёнынён нёй бёлвырд
рёстёг, уый аразгё у боны фёткёй.
Цалцёггонд ёрцёудзысты Транскамёй центр "Тё-

мискъ"-мё  фёндаджы 320 метры. Куыстыты кёрон сы-
вёллётты уагдонмё хауёг фёзуат уыдзён рёсугъддёр,
пайда кёнынмё ёнцондёр ёмё ёдасдёр. Уыимё ма,
ахъаззаг уыдзён нё кёстёрты хъомыладён — алфамбы-
лай цы рёсугъддзинад ис, уымёй аразгё у сывёллёты
эстетикон зондахаст, уымёй уёлдай, ахуыр кёнынц кёй-
дёр фыдёбонён аргъ кёныныл.

Газет "Сёуёхсид"

Рахизфарсы районы бынёттон хиуына-
ффёйады хъёппёрисёй арёзт ёрцыд аи-
вадон нывёцёнты ерыс "Терроризм
ёмё экстремизм — ныры царды тёссаг
фарста!"

Рахизфарсы районы терроризмы ныхмё
тох ёмё фёсивёды хабёртты хайад
экстремизмы ныхмё тохы фёдыл бацёттё код-
той ацы ерыс.  Ам районы скъолаты ахуырдзаутё ёвды-
стой сё хъуыдытё нывёцёны хуызы. Сёйрагдёр уыд те-
мёмё ёмхиц уёвын, фарстамё равдисын граждайнаг
хъуыдытё ёмё сё бафидар кёнын, уыимё, куыст  хъу-
амё дзуапп дётта дзырдаивады фарстытён. 
Ерысы уёлахиздзау у Танделаты Мёдинё, Раздзоджы

скъолайы ахуырдзау, дыккаг бынаты — Гергиты Миланё,
Беслёныхъёуы 6-ём скъолайы ахуырдзау, ёртыккаг бы-
нат адих кодтой Бестауты Оксанё, Раздзоджы скъолайё
ёмё Нарыхъаты Агуындё, Олгинскёйы скъолайё. Кады
гёххёттытё ёмё зёрдылдарён лёвёрттё райстой Ра-
хизфарсы районы бынёттон хиуынаффёйады сёргълёу-
уёджы хёдивёг Кадиты Юрийы къухёй.

Газет "Рахизфарсы цард"

Црайуёгтён фыццагра-
дон медицинон-санитарон
ёххуыс кёны бынёттон
амбулатори, йё бёрны
ис, цёрджытёй 18 азёй
уёлёмё кёуыл цёуы, уы-
цы 1700 адёймаджы. Дох-
тыр Гутцалты Валерийы
кусгё бон райдайы райсо-
мы аст сахаты ёмё ‘рдё-
гыл. Фылдёр хатт ём йё
бацыдмё фенхъёлмё кё-
сынц рынчынтё, сё алкё-
имё дёр фембёлы, бай-
хъусы йём, низыхатт сбё-
рёг кёны, радты йын ла-
бораторимё ёрвысты
гёххёттытё ёмё амынд-
дзинёдтё, рафыссы хос-
тё. Афтё дёр вёййы,
ёмё йём ёнёуи дёр
ёрбацёуынц, сё дохты-
римё зёрдёбын ныхёс-
тё акёнынмё. Ахём хуы-
зы ёххуыс сын хатт
хостёй хуыздёр феххуыс
вёййы. 
Фёлладуадзён бонёй

фёстёмё амбулаторимё
ёрвылбон ёрбацёуы 10-
15 адёймаджы, ёмё сё
алкёимё фембёлынмё
дёр Валери ссары рё-
стёг. Цыппор азмё уый
ссис йё царды уаг. Хорз
ёмбары, равзёрст дёс-
ныйады "мё куысты
рёстёг фёцис" кёй нёй,
уый. Ёппёт дёр райдыдта
медицинон институт каст
фёуыны фёстё, сывёл-
лётты дохтыры дёсныйад
куы райста ёмё йё Скё-
сёйнаг Сыбырмё кусын-
мё куы арвыстой, уёд.
Ныффёстиат дзы дёс
азы, уёлдёр кодта йё зо-
нындзинёдтё хирургийы,
зёрдёйы низты, тёрхоны
медицинёйы. Фёстёдёр
куыста Стъараполы ёмё
Мёскуыйы. Фынддёс азы
размё сыздёхт ёмё рай-
дыдта кусын Црауы амбу-
латорийы, уымёй алыхуы-
зон къабёзты дохтырты
архайд йёхимё райста,

афтёмёй. Йё куысты
уёгъд рёстёг нёй, рын-
чынты кабинеты уынынёй
дарддёр ма сё хъёуы
хёдзары дёр бёрёг кё-
нын, стёй гёххёттытимё
куыстыл дёр чысыл тыхтё
ёмё рёстёг нё хардз
кёны. 
Ацы арфёйаг хъуыд-

даджы йын ис ёххуысгён-
джытё — медицинон хотё
Гёззаты Майё ёмё Оси-
аты Аланё. Сё хёс у алы
кары рынчынтён бёрзонд
ёмвёзадыл медицинон
ёххуыс кёнын, рынчын-
тён бынаты ёмё хёдза-
ры дохтыры амынд дзё-
бёхгёнён ёмё низ ирта-
сён мадзёлттё ёххёст
кёнын. Фёндзай азмё
Майё иттёг хорз зоны
хайады ёппёт
гёххёттыты хуызтё, стёй
рынчынтё бёлвырд бон
цы уавёры сты, уыдёттё.
Картотекёмё не ‘ркёс-

гёйё ёнёкъуылымпыйё
радзурдзён, йё хайады
хистёртёй кёуыл цал азы
цёуы, уый.
Фыццаградон медици-

нон ёххуысён амбулато-
рийы ис ёппёт дёр. Дох-
тыры исёнуат ёмё ёп-
пётёй ифтонг процеду-
рёты кабинет, ис сём
электрокардиограф. Фаро-
ны бындурон цалцёджы

фёстё бынёттё сты рай-
дзаст ёмё сыгъдёг. Лёг-
гёдтён сём дохтырён ис
хи хёдтулгё, стёй афтек
— "Фармаци"-йы компа-
нийы хайад.
Уый хыгъд иуёй-иу

рётты кусёнгёрзтё нё
фаг кёны. Афтё, акушеры
кабинеты нёй гинеколо-
гион креслё. Рынчынтё
дзёбёх кёнынён стыр
ахъаз уыд боныгоны ста-
ционар, фёлё абон нё
кусы. Медицинон кусджы-
тё тыхсынц, дон сём
арёх кёй на вёййы, уы-
мёй. Фёлё, уый сё
куысты хёрзхъёддзина-
дыл нё зыны.

"Архайём, цёмёй нё
мацы аирвёза, низ йё
райдайёны рабёрёг кё-
нём, цёмёй рынчын афо-
ныл райдайа хостё нуа-
зын, низ йёхи куыд ёвди-
сы, уымё дарддёр нё

цёст дарём", — зёгъы
Валери. Ёмткёй райс-
гёйё, рынчынтё ёххёст
кёнынц дохтыры амынд-
дзинёдтё, уый низ сдзё-
бёх кёнынён ахъаз у.
Фёлё рынчын низы ных-
мё тох кёнынмё куыд-
фёндыйё куы кёса, уёд
йё фёстиуджытё ёркё-
нынц ёрхёндёг уавёр-
мё.  

Амбулаторийы куыстёй
цёрджытё разы кёй сты,
ууыл дзурёг сты сё ар-
фёйы ныхёстё.
"Арёхстджын, тавицгёнаг,
ёдзухдёр хъёлдзёг", —
зёгъгё,  зёгъынц Гутцал-
ты Валерийё. Уымён аргъ
нёй, Валери та афтё ны-
майы, ёмё дохтыры дёс-
ныйады сёйрагдёр у
адёймаджы уарзын. Кёд
дё бон рынчыны ёнкъа-
рын нёу, ёмбарыс ёй,
дё бон нёу, уёд ёндёр
ран кус. Медицинёимё
йё хъысмёт сбётгёйё,
фёсмон кёмё не ‘рцыд,
уыдонён та йё зёрдё
зёгъы ёнёниздзинад,
тыхтё, уды удёнцойдзи-
над ёмё сабырдзинад.      

ЛЬЯНТЫ Элинё

Кавказ  немыцаг лёгсырдтёй куы ссёрибар, уы-
цы зёрдылдаринаг цауёй рацыд 80 азы. Абон кёд
цард ивы, ёхсёнадён дёр, стёй адёмы зонд-
ахастён дёр сё рёзт  иухуызон нёу, уёддёр нё
сёрвёлтау йё цард чи радта, уыцы хъёбатыр фёл-
тёрён сё лёгдзинад хъуамё рох ма уа. 

Уыцы уагыл Уёрёсейы Географион ёхсёнад  дыу-
уын дыккёгём июнёй  ёхсёзём октябрмё цы авто-
дугъ аразы, уымён нё бёстёйы цёрджыты алы фёл-
тёрты царды ёмё удварны рёзты стыр ахадындзинад

ис. Йё райдайён уыд  зёрдылдарыны ёмё хъыджы
мысён бонты. Фёуыдзён, Кавказ  знагёй цы бон ссё-
рибар кодта Сырх Ёфсад, уыцы зёрдылдарён бон. 

Ацы марафон  "Кавказский рубеж 2023" -йён йё
нысан у Фыдыбёстёйы Стыр хёсты рёстёг Советон
ёфсёдтё знагёй цы горёттё ссёрибар кодтой, сё
намыс ёмё лёгдзинады фёд кём баззад, уыцы зёр-
дылдарён бынёттё бабёрёг кёнын.  Зёрдылдарён
автодугъы архайынц дёс мин адёймагёй фылдёр.
Райдыдта  Краснодары крайё. Афтё бабёрёг кён-
дзысты  Адыгейы, Кёсёг-Балхъары, Цёцён ёмё Мё-
хъёлы, Дагестаны республикётё ёмё Стъараполы
край. Уымёй уёлдай ма, марафонмё гёсгё автодугъы
архайджытё схиздзысты "Эльбрус"-ы хохы цъуппмё.
Уыдзён сём хёххон балцытё, ерыстё  хёххон цёугё-
дётты ленк кёнынёй.
Автомарафоны архайджытё ивгъуыд сабаты схёццё

сты Цёгат Ирыстонмё. Дзёуджыхъёуы сыл кадджын
уавёры Цёгат Ирыстоны паддзахадон университеты
кёрты сёмбёлдысты нё республикёйы ёмё нё го-
рёты администрацийы бёрнон кусджытё, университе-
ты разамынд, ахуыргёнджытё, Ветеранты республикон
советы, фёсивёдон организациты минёвёрттё,
Уёрёсейы географион ёхсёнады цёгатирыстойнаг
хайады разамынд ёмё уёнгтё. 

АНВАРАТЫ Валери  

Ахуырады рёзтён 

Дунейы хуыздёр хъёлёстё

Уыдзён рёсугъддёр, 
ёнцондёр, ёдасдёр

Экстремизмы ныхмё 

Ёрмёджытё бацёттё кодта ГОБОЗТЫ Агуындё

Фёсмон нё кёнынц

Хъёууон амбулатори — 
ёнёниздзинады гуырён

Кёмфёнды ма цёрёд адёймаг (горёты уа, хъё-
уы, кёнё районы центрёй дёрддзёф ран) фыц-
цаградон медицинон ёххуыс хъуамё афоныл ёмё
ёххёстёй иса. Фыццаградон медицинон-санитарон
ёххуысы хёстё фёнысан кодта Уёрёсейы Прези-
дент, куыд ёнёниздзинад хъахъхъёнынады къаба-
зы ахсджиагдёртёй иу. Алагиры районён ацы
фарста уёлдай вазыгджын у, йё адёмы 45 процен-
ты сты алфамбылай ёмё дёрддзёф хохаг хъёуты
цёрджытё.

Ёхсёнад

Зёрдылдарён
цауы кадён 

ГЁЗЗАТЫ Майё, ГУТЦАЛТЫ Валери
ёмё ОСИАТЫ Аланё

Ныридёгён ёфсён ёмё бетон конструкцитёй фи-
даргонд цёуынц цёугёдоны былгёрёттё, цёмёй фи-
дёны ног фёндаг донивылдтытёй хъыгдард ма баййа-
фа. Бирёфадатджын центрён къахынц бындурон бынат.
Гыццыл уёлдёр комы ёрбынат кодта, ёппёт фадёттё
дёр кём ис, ахём ёмдзёрён аразджытён 200 бына-
тимё.
Ноджы уёлдёр та аразынц фидёны трассётё. Зёх-

хы уёлцъар ист цёуы, бынмё уадзён бынёттё цёттё
кёнынц.

"Фыццаг хатт Мамысоны комы уыдтён 2021 азы майы
мёйы ёмё уёддёр Сергей Назаровимё. Фёстаг
дыууё азы дёргъы федералон Экономикон министрад
ёмё УФ-йы Кавказы рёзты институтимё мах егъау
куыстытё бакодтам: сбёрёг кодтам, алыхуызон ёрмёг
нын чи ласдзён, уый, тъунелы ёмё фёндёгты арёзта-
дён ног ёхцайы фёрёзтё ссардтам, бахыгътам, ёх-
цайы фёрёзтёй нын чи баххуыс кёндзён, уыдоны —
ныридёгён уал сты 4”, — фёбёрёг кодта Сергей Ме-
няйло.
Арёзтадон фёзуаты арёзт ёрцыд кусёг ёмбырд.

Уым ахём фёнд рахастой, цёмёй оперативон штаб са-
разой, иудадзыг йё цёст арёзтадмё чи дардзён,
ёмё сёвзёргё фарстатё чи лыг кёндзён, ахём. 

"Нё хёс у  — 2024-2025 азы зымёджы фыццаг ту-

ристты ёрхонын, цёмёй сё бон уа сё фёллад
суадзын ёппётфадатджын курортон бынаты. Куыст нын
бирё ис, фёлё сёйрагдёр у, арёзтад кёй райдыдта,
ёнёкъуылымпыйё кёй цёуы, ёмё йын фёстёмё
раздахён кёй нал ис. Ацы аз сараздзыстём 5 км дёр-
гъён дыууё канатон фёндаджы, 20 км чи уыдзён,
ахём хёххон дзоныгътыл цёуён фёндёгтё, бирё-
фадатджын центр, 460 машинёйён лёууён бынёттё
ёмё афтё дарддёр, — фёнысан кодта регионы Сёр-
гълёууёг. 
Уымёй дарддёр ма Сергей Меняйлойы ныхасмё

гёсгё, дарддёр арёзт цёуынц куротмё фёндёгтё.

ХЪОЙБАЙТЫ Галинё

"Мамысон"-ы 
арёзтад

Цёгат Ирыстоны Сёргълёууёг Сергей
МЕНЯЙЛО ёмё УФ-йы экономикон рёзты ми-
нистры хёдивёг Сергей НАЗАРОВ сбёрёг код-
той "Мамысон"-ы арёзтады куыстытё куыд цё-
уынц, уый. Республикёйы Сёргълёууёджы ны-
хасмё гёсгё, къуыри раздёр бавнёлдтой арёз-
тадон куыстытём. 

Дзёуджыхъёуы сёйраг
фёзы куыста къёдзёхтём
бырыныл ахуыргёнён къул,
равдыстой дзы алыхуызон
хёцёнгёрзты хуызтё, уаз-
джытё архайдтой алыхуы-
зон хъёзтыты, ёхстой ёр-
дынёй. Сё арёхстдзинад

бёрёгбонмё ёрбацёуёг
адёмы раз ёвдыстой айки-
дойы скъолайы хъомылгё-
нинёгтё. Ёвдыстой  ма
дзы алыхуызон кинонывтё
дёр.
Фёсивёдимё фембёл-

ды рёстёг Сергей Меняйло

загъта, ёрыгёттё сё би-
рёвёрсыг курдиёттё не
'хсёнады пайдайён скусын
кёныныл зёрдиагёй кёй
архайынц, уыцы арфёйаг
хъуыддагмё разёнгардёй
кёй тырнынц, уый тыххёй:

— Сымах иууылдёр стут
раппёлинаг. Кёддёрид-
дёр ныфсджын ёмё уён-
донёй цёут, уё размё цы
нысантё сёвёрут, уыдон
царды рауадзынмё. Кёй
уын бантысдзён, уый та ды-
зёрдыггаг нёу...
Республикёйы Сёргъ-

лёууёгмё радтой фарста-
тё дёр, уыдонимё

уыдысты гранттё райсыны
гёнёнтё, фёсивёды цар-
ды сомбон ёрцёуинаг
ивддзинёдтё ёмё афтё
дарддёр. Сергей Меняйло
дзы алкёмён дёр радта
бёлвырд дзуаппытё.
Уёрёсейы фёсивёды

бон ацы азёй фёстёмё
алы хатт дёр цёудзён ию-
ны фёстаг сабаты. Бёрёг-
боны бон фидаргонд ёрцыд
Уёрёсейы Президент Вла-
димир Путины уынаффёмё
гёсгё.

ХЁМЫЦАТЫ Морис

Бёрёгбон

Сергей Меняйлойы ныхас
фёсивёдимё

Дзёуджыхъёуы профессион кол-
ледж ахуырмё фёсивёды исын рай-
дыдта.

Ёнё бацёуён фёлварёнтёй
исынц мёнё ахём хъёугёдёр дёс-
ныйёдтём гёсгё: зёххарёзтад, эко-
номикё, бухгалтерон хыгъд, логисти-
кёйы операцион архайд, банкон

хъуыддаг, барадхъахъхъёнёг архайд,
юриспруденци, социалон ифтонгад,
туризм ёмё фысымуатон куыст. Кол-
ледж ахуырад дётты аслам аргъыл.
Практикон ахуырад ацёуёг колледжы
студенттём фёстёдёр уыдзён ём-
гуыстгёнёг уёлдёр скъолатё
"УМНЕЙ"-мё — umney.ru-мё — ахуыр
кёнынмё бацёуыны бар.

Бёлвырддёр хабёрттё базонён
ис, мёнё ахём телефонтёй фёдзур-
гёйё: 8 (8672) 76-86-98, 8 (8672)
24-03-87, 8 (928) 930-15-71, 8
(928) 483-74-53 ёмё 8 (928) 826-
90-44. Электронон адрис: in-
fo@vpcol.ru.

ГУГКАТЫ Жаннё 

Ёнё фёлварёнёй

Хъёугёдёр дёсныйёдтём гёсгё

Дзёуджыхъёуы сбёрёг кодтой Уёрёсейы фёсивёды
бон. Бирёвёрсыг ёмё алыхуызон уыди, Сёрибардзина-
ды фёзы кёй скодтой, бёрёгбоны уыцы хиирхёфсён
программё. Бабёрёг ёй кодта Цёгат Ирыстоны Сёргъ-
лёууёг Сергей МЕНЯЙЛО. Уый бёстон базонгё кодтой
бёрёгбоны тематикон фёзуёттимё, радзырдтой йын сё
нысаниуёджы тыххёй, загътой, сёйрагдёр дзы цавёр
фарстатём ёргом здёхт ёрцыд, ёппёт уыдёттё.

Нё зындгонд фыссёг
Дзасохты Музафер, ён-
къард хъуыдыты ахёсты
уёвгёйё, нё ёвзаджы
тыххёй уымён фёрсы
алы ирон адёймаджы
дёр:
Мёнён у фарст 

раттын мё бон
Ёнкъард ёмё 

ёрхуымёй:
"Зёххыл куынёуал 

уа ирон,
Цёуыннё тёрсём 

уымёй?"
Ёмё цёмёй махыл

ахём рёстёг ма скёна,
цёмёй нё рёсугъд ёв-
заг бахъахъхъёнём, уый
тыххёй хъёуы ёвёджиау
фадёттё ёмё гёнёнтёй
пайда кёнын. Сё иу у
мадёлон ёвзаг ёмё
ирон литературёйы бё-
рёгбон.
Ёз мёхёдёг уыдтён

ёвдисён, куыд ацыдис
уыцы бёрёгбон Уёлла-
джыры комы Мызуры
Культурёйы хёдзары, уы-
мён. 
Дыццёджы 17 майы

уым адёмёй къух бакё-
нён нал уыд. Скъоладзау-
тё, хистёр кары сылгой-
мёгтё ёмё нёлгоймёг-
тё — хъёубёстё ён-
хъёлмё кастысты сё
номдзыд уазёгмё — фыс-
сёг Дауыраты Дамирмё,
Цёгат Ирыстоны адёмон
фыссёгмё, прозаик, ра-
дзырдтё ёмё документа-
лон чингуыты автормё,
зындгонд адёймаг ёмё
ёхсёнадон архайёгмё.
Уый бёрц дзыллё

афёстаг рёстёг ам
дыууё азы дёр нал уы-
дис. Адём кёрёдзиуыл
коронавирусы рёстёг нал
ёмбёлдысты, рагёй нал
федтой сё зонгёты, цин
ёмё зёрдиаг ныхас ба-
цайдагъ, фембёлдмё чи
ёрбацыдис, уыдоны
'хсён.
Дамир Мызурмё иунё-

гёй не 'рцыд, йемё ёр-
бахуыдта йё рагон ёмбал
ёмё ёмдугон — Дзбойты
Михалы, Ирыстоны адё-
мон нывгёнёджы. Мызу-
ры цёрджытён Михалы
ном ёнёзонгё нёу. Нё
комы — Уёлладжыры —
ёвёрд ёрцыдысты йё
дыууё зындгонд цырт-
дзёвёны, уыдон сты ёр-
дзы ёмё комы фидауц:
сё иу Цъёйы коммё фё-
зилёны Буроны — Ёфса-
тийы цуанонты ёмё
хъёддаг сырдты бардуад-
жы диссаджы скульптурё,
иннё та — Мызуры посе-
лочы астёу — Мызурёй,
Нузалёй, Бадёй, Ёрхо-
нёй, Къорайё ёмё иннё
хёххон хъёутёй Фы-
дыбёстёйы Стыр хёст-
мё чи ацыд, уыцы ёдзард
хёстонты цыртдзёвён.
Фысымтё къухём-

дзёгъдёй сёмбёлдысты
сё уазджытыл, тынг сыл
цин кодтой, алкёй дёр
фёндыдис уыдонён сё
къухтё райсын. Фембёлд
амыдта Мзокты Аслёнбег,
л и т е р а т у рёир т а сё г ,
Уёрёсейы Фысджыты
цёдисы уёнг. Уый зёр-
дёбын арфё ракодта
номдзыд уазджытён,
радзырдта, цёмён ёмё
цёй фёдыл ёрцыд ацы
фембёлд арёзт ёмё
цавёр нысантё ёвёрд
цёуынц чиныгкёсджыты
размё, ацы фембёлдмё
чи ёрбацыд, уыдонён.
Мызуйрёгтёй бирётё

куырдтой ныхасы бар ацы
фембёлды, фёлё, фыц-
цаджыдёр, радзурыны
бар лёвёрд цыдис, уазё-
джы — Дамиры — уацмыс-
тё чи бакаст, уыдонён.
Ёмё ма хъуыдис зёгъын,
цёмён равзёрста дзурёг
уыцы уацмыс, цавёр
хъуыдытё ёмё ёнкъа-

рёнтё сёвзёрын кодта
Дамиры уацмыс кёсёг-
мё, литературон хъайтары
миддуне куыд раргом ис
радзырды, цавёр ёвза-
джы мадзёлттё ссардта
фыссёг уый раргом кё-
нынён тексты.
Фыццаг ныхас лёвёрд

ёрцыд Мызуры уёздан
хистёртёй сё иуён —
Едзиты Андрейён. Уый у
чиныг "Уёллаг Ходы тау-
рёгътё"-йы автор.
Андрей раргом кодта адё-
мён йё хъуыдытё Дами-
ры зындгонд документа-
лон уацау "Бёллёх Тё-
тёртуппы дзуары цур"-ы
тыххёй. Йё рёстёджы
уый уыдис ХХ ёнусы Со-
ветон Цёдисы стырдёр
фыдракёндтён сё иу.
Абон, Елхотмё хёстёг цы
трагеди ёрцыд, — загъта
Андрей, — уыцы цаутё
адёмы зёрдыл нал лёу-
уынц, фёлё махён ацы
фыдракёнды фёстиуджы-
тё сты зёрдыл даринаг
ёмё нымаинаг, цёмёй
нё дарддёры царды
мауал ёрцёуой ирон
адёмыл.
Мзокты-Мамытты Олгё,

пенсиисёг, ирон ёвзаг
ёмё литературёйы
ахуыргёнёг, арфё ракод-
та Дамирён ёмё ёр-
хъуыды кодта, Дзёуджы-
хъёуы педагогон техни-
кумы иумё куы ахуыр код-
той, уыцы ёнёферохгён-
гё ёвзонгады азтё.
Зёнджиаты Иринё,

Мызуры аивёдты скъо-
лайы ахуыргёнёг, ёр-
дзырдта Дамиры аивадон
уацмысты тыххёй, йё
диссаджы радзырдты чи-
ныг "Сёрдыгон фёткъуы-
тё"-йыл.  Ирёйы хъуы-
дымё гёсгё, абон Дамир
у ирон фысджытён сё иу,
йё чингуытё, уёлдайдёр
та йё аивадон уацмыстё
ёмё радзырдтё, чиныг-
доны тёрхёгыл вёййынц
зын ссарён, чиныгкёс-
джыты сём рады лёууын
бахъёуы.
Хъыбызты Людмилёйы

зёрдёмё тынг фёцыдис
Дамиры уацау "Къёвда —
уёлмёрды". Дисы йё
бафтыдта уацауы ёвзаг,
уый аивадон мадзёлттё.
Уыдоны фёрцы фыссёг
равдыста уацауы сёйраг
хъайтар Тасойы миддуне.
Тасойы йё ныййарджытё
раст фёндагыл нё сар-
дыдтой, нё йын фёцис
царды хорз амонёг, ёмё
дзы уымён рауадис ёнё-
ныфс, ёнёфидён, ёхсё-
над ёмё адёмёй, ирон
цардёй иппёрд адёймаг.
Людёйы хъуыдымё гёс-
гё, ацы аивадон уацмыс
дзы "иннёрдём ахызти",
аивта йын йё цёстёнгас

уёды рёстёгмё ёмё
цаутём.
Ёмё, — бафиппайдта

Людмилё, — мёхицён
загътон, абоны бонмё ёз
Дамиры чингуытёй иу
дёр цёуылнё бакастён,
адон, аргъ кёмён нёй,
ахём хёзнатё куы сты.
Ёмё мё чындзимё фё-
хыл дён, иу чиныг мё
хёдзары Дамиры чингуы-
тёй цёуылнё ис?
Дзуццаты Джульеттёйы

зёрдёйы та ёнёферох-
гёнгё фёд ныууагъта Да-
миры иннё чиныг, бирё-
тён зонгё чи у, уыцы "Ди-
динёг сындзыты астёу".
Ныхас дзы цёуы фёса-
рёнты, Сири ёмё Иорда-
нийы цы ирёттё цёры,
уыдоны царды тыххёй.
Уыдоныл дзургёйё,
Джульеттёйы зёрдё
суынгёг ёмё йё цёсты-
тыл фёзындысты цёссыг-
тё. Ёмё бафарста, чи

йём хъуыста, уыдоны: уы-
цы ирёттён нё мадёлон
ёвзаг куыд зынаргъ ёмё
уарзон у, мах афтё цё-
уылнё стём, цёмён кё-
сём ёцёгёлон цёстёй,
нё диссаджы фыдёлтёй
баззайгё хёзнамё, цё-
уылнё дзурём иронау?

Гёлёуты Таймуразён,
Мызуры хъёууон адми-
нистрацийы раздёры
сёргълёууёгён, йё ны-
хасы сёр уыдис чиныг
"Мё амонды дыууё хё-
дзары", Дамир ёй ныф-
фыста Хапсёты-Хъайт-
мазты Зинёйы цард ёмё
хъуыддёгтыл. Ёмё ацы
уёздан ёмё куырыхон
сылгоймаг уый аккаг у.
Уёлладжыры комы ахём
нё разындзён, Зинёйы
йё хорз хъуыддёгтёй,
ёххуысёй, йё бирё
фёллойё чи нё зоны,
ахёмтё. Чиныг рауадис
тынг зёрдёмёдзёугё,
ёмё Дамирён арфё кё-
нын уый тыххёй.
Хуыбецты Амираны

зёрдёйы та арф тёлм
ныууагъта Дамиры иннё
зындгонд чиныг "Чи фем-
бёлд ирёттёй Сталини-
мё". Ёмё ууыл Амиран
ёрдзырдта бёстонёй.
Мзокты Аслёнбег ирта-

сы ирон литературё. Йё
ныхасы сёр ацы фембёл-
ды уыдысты Дамиры дыу-
уё чиныджы — иу дзы у
документалон зындгонд
уацау — "Ироны портрет
мёйыл", ныффыста йё не
'мзёххон Токаты Гогки-
йыл. Амёй хуыздёр
документалон уацау ирон
ёвзагыл ёз нё зонын, —
загъта Аслёнбег. —

Хуыцау нын ахём амонд
радта, ёмё мах абон
сёмбёлдыстём нё цард-
ёгас дыууё классикыл: иу
дзы у нывкёнынады аива-
ды — Дзбойты Михал, ин-
нё та — Дауыраты Дамир
— ирон дзырдаивады. Да-
миры ёз хонын "ирон чы-
сыл радзырды зёрин-
гуырд". Мё уарзон чиныг
— йё радзырдты ёмбырд-
гонд "Мё сабидуджы
фёлмён къёвдатё". Йё
радзырдтёй — се 'взаг
ёмё сё мидисёй — уы-
донёй бирётё бахёсси-
наг сты скъолаты ирон
литературёйы хрестома-
титём, цёмёй ахуыр-
дзаутё ирон ёвзаг бауар-
зой ёмё кёсой хуыздёр
радзырдтё мадёлон ёв-
загыл. Йё аивадон ра-
дзырдтё Дамирён куы
фёкёсын, уёд, цыма,
суадонёй диссаджы алё-
мёты дон бануазын, афтё

мём фёкёсы. Ирон
дзырды ад ёз бамбёрс-
тон ёмё банкъардтон
Дамиры аивадон уац-
мысты фёрцы. Бирё ма
уын бантысёд, Дамир
ёмё Михал!
Ныхасы бар лёвёрд

ёрцыдис уазджытён сё-

хицён. Дзбойты Михал
радзырдта  йё цыртдзё-
вёнты тыххёй. Мызуры
цёрджытён раарфё код-
та, йё цыртдзёвёнтём
кёй ис хорз цёстдард, сё
алыварс та у сыгъдёг
ёмё райдзаст.
Дауыраты Дамир та ба-

каст йе ‘мдзёвгётё,
уыдонёй райдыдта фыс-
сёгён йе сфёлдыстадон
фёндаг. Адёмы зёрдё-
мё тынг фёцыдысты,
уёлдайдёр та йё мад
ёмё йё райгуырён хъёу
Хуымёллёгён кёй сны-
вонд кодта, уыцы поэтикон
уацмыстё.
Ацы зындгонд ирон

лёгтём чиныгкёсджытё
радтой бирё фарстытё
нё абоны царды уавёры,
ирон аивады, мадёлон
ёвзаг ёмё литерату-
рёйы уавёры тыххёй.
Уазджытё уыдонёй иу
дёр ёнё бёлвырд дзуап-
пёй нё ныууагътой. Сёй-
рагдёр уыцы фарстытёй
уыдис ахём: цы уыдзён
нё фидён ёнё ирон ёв-
загёй, ёнё ирон культу-
рёйё, ёви нё уыдон ёп-
пындёр нал хъёуынц?
Ёцёгдзинадёй, Дамир

загъта: "Сыгъдёгзёр-
дёйё мё бон у зёгъын:
не 'взаджы уавёр абон
раппёлинаг нёу. Ирысто-
ны сахарты ёмё хъёуты

дёр, бирё ирон адём
иронау нал дзурынц. Ёмё
иронау чи нё дзуры, уый
иронау хъуыды дёр нал
кёны. Ёмё ма уый цавёр
ирон у? Фёлё, уёддёр,
ирон лёгён ёнё ныфсёй
цёрён нёй. Мё ныфс ёз
дарын ирон хъёуыл. Ца-
лынмё ма ирон хъёу уа,
йё къёхтыл лёууа, уёд-
мё ма уыдзён ирон ёгъ-
дау, ирон ёфсарм ёмё
ирон ёвзаг дёр. Ёндё-
рён уёвён нёй".
Фембёлды уёвджытё

ёхсызгонёй байхъуыстой
Дамиры ныхёстыл фыст
зарджытём: "Хуымёл-
лёггаг дён!", "Мё дом-
бай хёрёфырт", "Кёд-
дёр, ёвёдза, цёй фыд-
уаг уыдтён!"-мё.
Фысымтё сёхи рав-

дыстой нёртонёй, зёр-
дёмё тынг фёцыдысты
сё номдзыд уазджытё.
Бадыхъёуккаг чындз Дза-

сохты-Джерджыты Тинё
уазджытён цытён ёрба-
хаста дзаджджын хуын —
ёртё хёбизджыны ёмё
хёдзарон карчы фыд.
Хъёуы хистёртимё Да-
мир ёмё Михал са-
хуыстой ёмё ёрбад-
тысты ирон фынгыл.
Дамир раарфё кодта,

ацы фембёлд кёй зёр-
дыл ёрёфтыд, уыдонён:
Сохиты Нинёйён, Мызу-
ры хъёуы Чехойты Сёрё-
бийы ном чи хёссы, уыцы
чиныгдоны кусёг, ёмё
Мзокты Аслёнбегён,
Уёрёсейы Фысджыты
цёдисы уёнгён, литера-
турёиртасёгён. Йё ар-
фёйы ныхёсты аккаг у
Дзасохты -Джерджыты
Тинё — ёрхъуыдыджын,
уёздан ёмё хорз сылгой-
маг.
Мё уацы кёрон мё

фёнды ёрхёссын нё
зындгонд фыссёг Хуыгаты
Сергейы ныхёстё Дами-
ры дзырдаивады тыххёй:
"Дамиры радзырдтё сты
йе сфёлдыстады тёккё
бёрзонддёр схизён. Би-
рё алыхуызон хабёрттыл
ёмбёлдзён чиныгкёсёг
Дамиры радзырдты, зёр-
дёйён ёхсызгон чи уа,
удён — адджын, ахём ха-
бёрттыл. Бирё алыхуы-
зон адёймёгтимё базон-
гё уыдзён радзырдты ми-
дёг ёмё се 'ппётыл дёр
зёрдёйё бацин кёндзён
— чи йём сё йё рагон
зонгёйы хуызён фёкёс-
дзён, чи — йё сыхаджы
хуызён, чи та — йе 'мку-
сёджы хуызён. Уымён
ёмё уыдон, уыцы литера-
турон хъайтартё адёмы
'хсёнёй ёрбацыдысты
Дамиры радзырдтём.
Ёмё цынёхуызон хъуы-
дытыл бафтаудзысты
радзырдтё адёймаджы —
куы хъёлдзёг ёмё
цардбёллон хъуыдытыл,
куы та — ёнкъард цард-
ёфхёрд хъуыдытыл, уы-
мён ёмё цардён йё
хуссарвёрстё куыд ёв-
дыст цёуынц радзырдты,
йё цёгатвёрстё дёр сё
афтё ёвдыст цёуынц".
Бирё ма уын банты-

сёд, Михал ёмё Дамир,
нё буц даринаг хистёр-
тё, уё дарддёры царды
ёмё сфёлдыстадон
фёндагыл!

ХЕКЪИЛАТЫ Цёразон,
газеткёсёг

Культурон царды хабёрттё

Зёрдиаг фембёлд 
чиныгкёсджытимё

Ирыстоны зындгонддёр ёмё кадджындёр бёрёг-
бонтён сё иу у, ныр цалдёр азы алы ирон адёймаг
дёр кёй фёбёрёг кёны 15 майы, уыцы Ирон ёвзаг
ёмё литературёйы бёрёгбон. Хуыцауы хёрзтёй
ирон адёмыл чи сёмбёлд, уыдонён ирон ёвзаг у сё
хуыздёр. Нё рагфыдёлтёй — скифтёй, сёрмёттёй
ёмё алантёй — уый ёнусты сёрты ёрхёццё махмё,
ёмё йё мах хъуамё бахъахъхъёнём ёмё йё фидё-
ны фёлтёртём адёттём сыгъдёг ёмё рёсугъдёй.
Хъыгагён, абон бирё ирон адёймёгтё сё мадёлон
ёвзагыл нал дзурынц, уазал цёстёй кёсынц нё ма-
дёлон ёвзаг ёмё ирон дзырдаивадмё. Ёмё абоны
фёлтёр сё мадёлон ёвзагыл куынёуал дзура, ёвза-
гён кад куынёуал кёна, уёд ма мах цавёр ирон адём
уыдзыстём, уёд нал уыдзён Ирыстон, нал уыдзён
ирон адём дёр. 

Сывёллёттён равдыстой патрулон хёдтулгё, стёй,
зёлон ёмё рухсон сигналтё куыд кусынц, уыимё сё
базонгё кодтой. Экскурсийы архайджытён автоинспек-
цийы куысты тыххёй хабёрттё радзырдтой.
Уымёй уёлдай, скъоладзауты базонгё кодтой кино-

логон службёйы куыстимё. Фёдагурёг куыйты цавёр
уавёрты дарынц ёмё сё бадзырдтё ёххёст кёныныл
куыд ахуыр кёнынц, автоинспектортё ёвзонг уаз-
джытён уыдёттё равдыстой. Сывёллёттё мидис-
джын экскурсийё разыйё баззадысты.

Нё уацхёссёг

Ёдасдзинад

Амынддзинёдтё
сывёллёттён 

Фыдбылызтёй бахизыны фёдыл куыст ёххёст
кёнгёйё, Мёздёджы районы автоинспектортё
Советон поселочы скъолайы арёзт лагермё цёуёг
ахуырдзаутён экскурси сарёзтой.

— Бархионты архайдмё фёсивёды сразёнгард кё-
нынён паддзахадон фёсивёдон политикё ёххёст кё-
ныны фёткмё гёсгё, 2015 азёй фёстёмё ёрвылаз
дёр 22 июны райсомы цыппар сахатёй ёмбисёхсёвы
онг ёххёст кёнём акци "Мысён вахтё", — загъта нё
республикёйы Фёсивёды хъуыддёгты комитеты
минёвар.
Уымёй уёлдай, Дзёуджыхъёуы Намысы номарёны

ацыд акци "Мысён мыдадзын цырагъ", Фыдыбёстёйы
Стыр хёсты райдайыны фёдыл Ирон театры та сарёз-
той равдыст.

Нё уацхёссёг

Акци

"Мысён вахтё"
Цёгат Ирыстоны ацёуёг ёрвылазон акци "Мы-

сён вахтё"-йы архайдтой 80 адёймаджы бёрц —
бархионтё, Хёххон паддзахадон аграрон универ-
ситеты ёмё Цёгат Кавказы хёххон-металлургон
институты студенттё, стёй ёндёртё.

Саламдётджытё 
фылдёр цёрынц
Бостоны (Америчы Иу-

гонд Штаттё) университе-
ты медицинон центры ир-
тасджыты къорды разамо-
нёг Томас Перлс ёрцыд
ахём хъуыдымё: адёми-
мё хёларёй чи цёры, са-
ламджын чи у, уыдон цё-
рынц фылдёр. Ахуыр-
гёндтё фарстытё лё-
вёрдтой, сё иумёйаг
рёстёмбис кар 75 азы
кёмён уыд, 246 ахём
адёймагмё. Куыд рабё-
рёг, афтёмёй уыдон се
'ппёт дёр раст равджы
нё рамёсты вёййынц,
зын уавёрты фёдис ни-
куы сисынц, зындзинёд-
тён иннётёй сты фёра-
зондёр.
Ахуыргёндты нымадмё

гёсгё, хъуамё алы адёй-
маг дёр йё размё сёвё-
ра бёлвырд хёс, уымён
ёмё, дам, йё цард цё-
мён снывонд кодта, уый
чи зоны, уыдон ёппын-
къаддёр цёрынц авд азы
фылдёр.

Мёнёуы 
ног мыггаг

Австралиаг ахуыр-
гёндтё лабораторон уа-
вёрты ёрзайын кодтой
мёнёу ёмё хъёбёрхо-
ры мыггёгтё. Зындгонд
куыд у, афтёмёй, цёхх
бирё кём ис, ахём уа-
вёрты зайёгойтё уай-
тагъд бахус вёййынц.
Дунейы фермерты тын-
гёй-тынгдёр тыхсын кё-
ны, мёр цёхджындёр-
гёнгё кёй цёуы, уыцы
хъуыддаг. Австралийы
ахуыргёндты хоры ног
мыггёгты цёхх ёмё,
цёхх бирё кём ис, уыцы
мёр ницы хъыгдары. Уый
нё, фёлё сё ахём мё-
ры куы байтауынц, уёд
сё тыллёг вёййы 70-80
проценты бёркадджын-
дёр.

Диссаджы 
дон 

Донгуыр ёфтыд кёмё
цёуы, рёстёгёй-
рёстёгмё ахём дон куы
нуазай, уёд хуыздёр кус-
дзён дё сёры магъз.
Ахём хъуыдымё ёрцыд
япойнаг хъуыстгонд дох-
тырты къорд, йё сёргъы
профессор Сигэо Отой,
афтёмёй.
Ахуыргёндтё лабора-

торон уавёрты фёлва-
рёнтё кодтой мыстытыл.
Уыдон цёрёгойтён са-
рёзтой уавёртё: бакод-
той сё къуындёг рётты,
нал сын лёвёрдтой хёри-
наг. Лёвёрдтой сын ёр-
мёстдёр дон. Дёс мыс-
тён — газджын дон дон-
гуыримё, иннё дёсён та
— хуымётёджы дон. Ёх-
сёз къуырийы фёстё ра-
бёрёг: мыстыты фыццаг
къордён бёлвырд фё-
хуыздёр сё зёрдылда-
рынад.
Ахуыргёндты нымадмё

гёсгё, донгуырхёццё
дон чи нуазы, уыдонёй
инсульт уыдзён 50 про-
центы къаддёрмё.

Бакёс, базон

Хёдзар сывёлло-
нёй фидауы.



Бёх дард фён-
дагыл бёрёг чын-
дёуы, лёджы —
сёрбахъуыды.



Ёрдз уалдзёг
фидауы, къёбиц —
фёззёг.



Бёндён кём
лыстёг уа, уым
скъуыны.


Райсомы каркёй

абоны айк хуыз-
дёр у.


Чидёр рухсы

тыххёй йё хёдза-
ры сёр систа.



Мё мыд ын до-
ны ад дёр нё кё-
ны.



Калмау йё хъу-
лон мидёджырды-
гёй ис.



Йёхицён кас
кёнын нё зыдта,
афтёмёй та кё-
мёндёр дзыкка
кодта.



Гайлаг родёй
бёрёг у.

Ёмбисёндтё 

Ёцёгдзинадёй, Дамир загъта: "Сыгъ-
дёгзёрдёйё мё бон у зёгъын: не 'взаджы
уавёр абон раппёлинаг нёу. Ирыстоны
сахарты ёмё хъёуты дёр бирё ирон
адём иронау нал дзурынц. Ёмё иронау
чи нё дзуры, уый иронау хъуыды дёр нал
кёны. Ёмё ма уый цавёр ирон у? Фёлё,
уёддёр, ирон лёгён ёнё ныфсёй цёрён
нёй. Мё ныфс ёз дарын ирон хъёуыл.
Цалынмё ма ирон хъёу уа, йё къёхтыл
лёууа, уёдмё ма уыдзён ирон ёгъдау,
ирон ёфсарм ёмё ирон ёвзаг дёр. Ён-
дёрён уёвён нёй".

”

“

Дзёуджыхъёуы Байаты Чермены уынгыл Штыбы
фёзёй кафе "Октябр"-ы онг цёуёг ёнёном аллейён
ёрёджы радтой зындгонд театралон архайёг Евгений
Вахтанговы ном. 

Ацы хабар фехъусын кодта историк Феликс Киреев.
Рёхджы аллейы фёзындзён информацион къёй. 

— Амёй размё ацы аллей нымад уыд Петр Нестеро-
вы бульварыл. Ацы аллей хаста Дзёуджыхъёуы фида-
ры комендант, инёлар-лейтенант Петр Нестеровы ном
(Сабырдзинады проспекты бульвар хаста Нестеровы
ном, зёгъгё, адём рёдыдёй афтё дзырдтой). Петр
Нестеровы ном рохуаты кёй баззад, уый раст нёу, —
зёгъы историк.

ДАТИТЫ Ольгё

Ёмзёххоны кадён

Евгений 
Вахтанговы 

ном

КУСГЁ БОНТЁ —
къуырисёр, дыццёг, ёр-
тыццёг, цыппёрём,

Спортивон фидиуёг

РЕКЛАМЁ, ХЪУСЫНГЁНИНЁГТЁ

Фыдбылыз ёрцыд
Алагиры районы цемент-
уадзён заводмё 'ввахс
ран. Лёппутё сакъадах-
мё кёуыл бацыдысты,
уыцы тёнёг дон ёвип-
пайды раивылд ёмё
афтёмёй лёппутён
доныбылмё рацёуыны
фадат нал уыд. Ирвё-
зынгёнджытё ёмё
Алагиры районы зынг-
хуыссынгёнджытё тёс-
саг уавёры бахауёг
адёймёгты раластой
ёдас ранмё. Ивылд дон
ирвёзынгёнджытён
зындзинёдтё ёвзарын
кодта.

Ирвёзынгёнён куыс-
ты архайдтой 6 адёй-
маджы ёмё сёрмагонд
техникёйы дыууё иуё-
джы.

УФ-йы 
Ёнёнхъёлёджы 

уавёрты министрады
сёйраг

цёгатирыстойнаг
управленийы 

пресс-службё

Ёнёнхъёлёджы  
уавёртё

Лёппуты 
аирвёзт 

донивылдёй
Ёвиппайды раивылд-

уёвёг цёугёдон Ёры-
доны сакъадахёй стыр
зёхмё рацёуыны фа-
дат кёмён нал уыд, ир-
вёзынгёнджытё ёмё
зынгхуыссынгёнджытё
ёртё ахём лёппуйы
(се 'ппёт дёр райгуыр-
дысты 1997 азы) аирвё-
зын кодтой.

Куыд рабёрёг, афтё-
мёй сылгоймагмё теле-
фонёй ёнёзонгё адёй-
маг ёрбадзырдта. Уый
куыд загъта, афтёмёй
сылгоймагён йё чызг
рынчындонмё бахауд,
ёмё йё операцийён
ёвёстиатёй хъёуы
ёхца. Ацёргё сылгоймаг
йё фыртыхстёй амбырд
кодта, йё рёбыны цы
ёхца уыд, уыдон, ёмё
сё радта, фёстёдёр ын
йё дуар чи ёрбахоста,
уыцы нёлгоймагмё. Аф-
тёмёй 250 мин сомы
фыдгёнджыты ёвджид
баисты. 
Фёстёдёр чызг йё-

хёдёг мадмё телефо-
нёй ёрбадзырдта. Аф-
тёмёй рабёрёг сайды
цау. Сылгоймёгтё ха-
бёрттё ракодтой пъё-
лицёйёгтён. Цауы фё-
дыл арёзт ёрцыд уголо-
вон хъуыддаг. Пъёли-
цёйёгтё аразынц ёп-
пёт ёмбёлгё агурён-
слестгёнён мадзёлттё
дёр.

РЦИ-Аланийы 
Мидхъуыддёгты 

министрады 
пресс-службё

Барадон 
фётк

Цёстфёливён
митё

Ми д х ъ у ы д д ё г т ы
дзёуджыхъёуккаг ха-
йады та ногёй регистра-
цигонд ёрцыд цёстфё-
ливён цау. Ацы хатт
фыдгёнджыты амёттаг
бацис 96-аздзыд пенси-
исёг сылгоймаг.

Уыцы таурёгъ ууыл дзу-
рёг у, ёмё ахуыргёнё-
гён кёддёриддёр уёл-
дай стыр, бёрнон ёмё
кадджын бынат уыдис ёх-
сёнады, уый байгом кёны
уёрёх дуёрттё ёвзонг
адёймаджы размё зонын-
дзинёдты ёнёкёрон ду-
немё, ахуыргёнёг ын сё-
вёры йё фидёны зонд-
ахастён фидар бындур
царды алы фёзилёнтём.
Куыд зонём, афтёмёй

2023 аз расидтысты
Ахуыргёнёг ёмё зонд-
амонёджы азыл. Ёмё,
куыд не' рымысём хъуа-
мё, Ирыстоны фёсивё-
дён удуёлдай лёггад чи

фёкодта бирё азты дёр-
гъы, абон дёр йё рухс
ном йё бирё хъомылгё-
нинёгтёй рох кёмёй
нёу, уыцы адёймаджы?
Уый уыди садойнаг Битар-
ты Евджен (Евгений) —
фыццаг ирон ахуыргёнёг,
ССР Цёдисы Социалистон
Фёллойы Хъёбатыр.
Уыцы бёрзонд хёрзиуёг
ын Советон паддзахад сак-
каг кодта 1936 азы. Ев-
джен йё ахуыргёнёджы
куыст райдианы фыццаг
бонтёй фёстёмё дёр
йё сёйрагдёр хёсыл ны-
мадта ёвзонг фёлтёрён
ахуырад, чингуытё бауар-
зын кёнын, рухс фидён-
мё сын раст фёндаг амо-
нын. Ёмё йын уыцы ар-
фёйаг хъуыддаг ёнтысгё
дёр кодта. 
Нымад, кадджын лёг

уыди Евджен йё райгуы-
рён Уёлладжыры комы.
Йё алы хъуыддагёй дёр
фёзмыдта йё зындгонд
фыд — Виссарионы (Би-
бийы), кёцыйён йё зонд
ёмё арёхстдзинады тых-
хёй стыр аргъ кодтой уё-
ды дуджы Садоны ёрзёт-
къахёнты хицёуттё ёмё
Уёрёсейы императоры
минёвёрттё. Паддза-

хадён ёнёзёрдёхудт
лёггад кёй кодта, уый
тыххёй йын цыппар хатты
саккаг кодтой Уёрёсейы
бёрзонд хёрзиуджытё.
Иу рёстёг уыдис комы
ёппёт шахтёты къазнайы
хицау дёр. Виссарион
ёппёт хъарутёй дёр
хъахъхъёдта йе 'мзёххон
ирон адёмы бартё, йё
гёнёнтё кём амыдтой,
уым-иу сын уыди фидар
ныфс ёмё фёхёцён.
"Фыды фарн мёрдтём нё
цёуы, фёлё баззайы йё
цотён" — ахём ёмбисонд
баззад фыдёлтёй. Висса-
рионы фырттё дёр сё
фыдёй ёгуыдзёгдёр нё

разындысты, иууылдёр
рацыдысты ахуыры фён-
дагыл, афтё Евджен дёр.
Уый 1885 азы каст фёци
Кутаисы ахуыргёнджыты
семинари. Радтой йын
14-ём къёпхёны цин.
Ирыстонмё ёрбаздёх-
гёйё, 15 азы дёргъы
куыста Беслёны аргъуаны
— зылды скъолайы. Фёс-
тёдёр раивта Алагирмё,
уым райдыдта ахуыргё-
нёгёй кусын, цы иунёг
скъола дзы уыд, уым.
Рёстёг рацыди, ёмё йё
сёвёрдтой директорёй.
Хонын дёр ёй афтё рай-
дыдтой — Евгений Вис-
сарионы фырты скъола,
зёгъгё. Тынг ёй уарзтой
йё хъомылгёнинёгтё,
стыр кад ын уыдис хъёуы
цёрджыты 'хсён дёр.
Йё ахуыргёнинёгтёй

сё иу — зындгонд ирон
фыссёг Цёгёраты Мак-
сим дзырдта: "Евгений
Виссарионы фырты
хъуыды кёнын ёмё мё
никуы ферох уыдзён.
Уыдис стыр курдиат-
джын ахуыргёнёг ёмё
диссаджы хорз адёй-
маг, ёцёг интеллигент,
бирёвёрсыг зонындзи-
нёдты хицау..."

1936 азы адёмон ахуы-
рады къабазы стыр ён-
тыстдзинёдты тыххёй Ев-
дженён ёрыгон советон
паддзахад саккаг кодта
ССР Цёдисы Социалистон
Фёллойы Хъёбатыры
кадджын ном. Уыцы бёр-
зонд хёрзиуёг Евджен
райста Центрон Ёххёст-
гёнён Комитет ёмё ССР
Цёдисы Уёлдёр Советы
Президиумы сёрдар
Михаил Калинины къух-
тёй.
Битарты Евджен, чи зо-

ны, йёхи иу ёмё дыууё
хатты нё бафарста,
амондджын у ёви нё.
Ёмё дызёрдыггаг нёу,
"амондджын дён, бёгуы-
дёр", зёгъгё, куы загъта-
ид, уёд. Уымён ёмё
ёнёкёрон бирё уарзта
йё куыст, уарзта фёси-
вёды, уарзта йё адёмы.
Ёмё йын йе 'ппёт хъару-

тёй бёллыд йё рухс фи-
дёнмё, хуыздёр сомбон-
мё.
Евджен арёх дзырдта,

ёмё, дам, алы сывёллон,
алы рёзгё удмё дёр ис
цавёрдёр курдиат, ёцёг
ёй зонын хъёуы раргом
кёнын, фёндаг ын
акъёртт кёнын. Йёхёдёг
уарзта хъазён ныхас,
хъёлдзёг хабёрттё,
зыдта адёмимё цёрын...
Цёстуарзонёй хай кодта
ёрыгон ахуыргёнджытён
йё хъёздыг фёлтёрд-
дзинад ёмё бирё зонын-
дзинёдтёй.
Битарты Евджены хуы-

зён сё дёсныйадыл иу-
зёрдион ёмё ёнувыд
ахуыргёнджытё, зонд-
амонджытё, ног фёлтёр
хъомылгёнджытё ирд,
ёнёферохгёнгё фёд
ныууадзынц сё ахуыргё-
нинёгты зёрдёты, вёй-
йынц сын хорз дёнцёг
ёмё фёзминаг сё царды
хабёртты. Мах та сё
фёмысём канд Ахуыргё-
нёджы бон — 5 октябры
нё, фёлё, кёдмё цё-
рём, уёдмё дёр.

ГОГАТЫ Нателлё

Ахуырад

Фыццаг ирон ахуыргёнёг — 
Социалистон Фёллойы 

Хъёбатыр
Иухатт, дам, Мачъыдон Алыксандры бафарстой,

йё ахуыргёнёгён йё ныййарёг фыдёй фылдёр
кад цёмён кёны, зёгъгё. Уый загъта: "Мё фыд
мын балёвар кодта зёххон цард, ахуыргёнёг та —
ёнусон..."

Газет "Рёстдзинад"-ы кусджытё хъыгзёрдёйё
тёфёрфёс  кёнынц се 'мкусёг, хистёр уацхёссёг
Дедегкаты Зёлинёйён, йё фыдыхо

ДЗИУАТЫ-МАЛХЪАРТЫ
Сафарбеджы чызг Зоя

кёй амард, уый фёдыл.

Нё газеты амёйраз-
мёйы номыры фыстам
нё сёрён чызг Кёсё-
биты Алинё ёмё Уалы-
ты Чермены уёлахизты
тыххёй. Кёсёбиты Али-
нё (йё тренер Къудухты
Олег) Каспийскы йе
'ппёт ныхмёлёуджыты
дёр рамбылдта стыр
хыгъдтимё ёмё 62 кг
онг уёзы бацахста 1-аг
бынат.
Нёлгоймёгты чемпио-

наты 74 кг онг уёзы цыдис
схъазуатон тох 1-аг бынат
бацахсыныл. Уыцы уёзы
стыр уёлахизмё тырны-
над равдыста Дзукъаты
Кахаберы хъомылгёни-
наг Уалыты Чермен. Уый
фёуёлахиз фондз ных-
мёлёууёгыл ёмё ссис
Уёрёсейы чемпион.
Тынг хъазуатон тохтё

цыдысты Уёрёсейы чем-
пион суёвыныл иннё
уёзты дёр.

86 кг онг уёзы хёцы-
дысты: нё зындгонд бо-
гал, спорты сгуыхт мастер
Найфонты Артур, Багаты
Арслан, Найфонты Алан.
Найфонты Артур се ‘ртё
ныхмёлёууёгёй куы
рамбылдта, уёд ёнён-
хъёлёджы ёрдёгкёрон-
бёттёны фёхёрд дагес-
тайнаг богал Аманула Га-
джимагомедовён, ёмё
ма уый фёстё йё фадат
уыдис 3-аг бынатыл атох
кёнын. Артур рамбылдта
уыцы фембёлды ёмё
бацахста 3-аг бынат. Нё
иннё богёлттёй ацы уё-
зы йёхи уёлдай сёрён-
дёрёй равдыста Багаты
Арслан. Уый фёуёлахиз
цыппар ныхмёлёууёгыл

ёмё кёронбёттёны
фембёлд Аманула Гаджи-
магомедовимё. Сё дёр-
зёг ныхмёлёуды Ба-
гайы-фырт равдыста стыр

уёлахизмё тырнынад
ёмё  рамбылдта 12:7
хыгъдёй. Афтёмёй Арс-
лан фыццаг хатт ссис
Уёрёсейы чемпион.

79 кг онг уёзы Ирысто-
ны богёлттёй хёрзиуёг
ничи рамбылдта. Уый
хыгъд иннё ёртё уёзы
нё лёппутё схорзёх-
джын сты фондз майда-
нёй. 92 кг онг уёзы
Уалыты Владислав рав-
дыста стыр лёгдзинад
ёмё тактикон цёттёдзи-
над, йё фёлтёрдджын
ныхмёлёуджытимё хёц-
гёйё, ёмё фёуёлахиз
сё фондзыл дёр. Уёл-
дай хъазуатондёр рауад
кёронбёттёны фембёлд
дагестайнаг богал Тажу-

дин Мухтаровимё.
Фёстаг секундты онг дёр
бёрёг нё уыд, сё фем-
бёлд кёй пайдайён ахи-
цён уыдзён, уый. Ахём
уавёры Владислав рё-
дыд не 'руагъта ёмё
фёуёлахиз 3:2 хыгъдёй.
Ацы уёзы хорз рахёцыд
Багаты Алан дёр. Уый ссис
3-аг бынат бацахсёг.

97 кг онг уёзы Ко-
дзырты Сергей фёкъуы-
лымпы ёрмёстдёр иу

хатт, ёмё ма йын уый
фёстё бантыст 3-аг бы-
нат рамбулын. Уёззау
уёзы (125 кг онг) ирон
богёлттё рамбылдтой
ёртё майданы, фёлё се
'хсён нё уыд сыгъзёрин
хёрзиуёг. Йё рамбулы-
ныл кёронбёттёны тох
кодтой Джиоты Эрик
ёмё Абдулла Курбанов
(Краснодары край). Сё
фембёлды чысыл сё-
рёндёр разынд Курба-
нов ёмё рамбылдта 3:2
хыгъдёй. Джиоты Эрик
рацыд 2-аг бынатмё,
ёмё уый дёр баныма-
йын хъёуы хорз ёнтыст-
дзинадыл. Сё уёзы
дыууё бронзё майданы
дёр рамбылдтой ирон

богёлттё Хуыбылты
Ален ёмё Хынцёгты
Сослан.
Рёстёджы ёууёлтё

куыд амонынц, уымё
гёсгё нё богёлттён сё
фылдёр бёрнон ерысты
архайынц, Ирыстонёй
уёлдай ма ёндёр реги-
онты номёй дёр, фёлё
сын мах сё алы фесгуых-
тыл дёр цин кёнём, раз-
дёрау, ёмхуызон. Бузныг
стём, куыд нё богёлт-

тёй, афтё сё бацёттё-
гёнёг тренертёй дёр.
Нёлгоймёгты ерысты

Уёрёсейы чемпионтё
систы: 57 кг — Заур Угу-
ев (Дагестан), 61 кг —
Абасгаджи Магомедов
(Дагестан), 65 кг — Ша-
миль Мамедов (Мёс-
куы), 70 кг — Евгений
Жербаев (Бурятты Рес-
публикё), 74 кг — Уалыты
Чермен (РЦИ-Алани), 79
кг — Ахмед Усманов (Да-
гестан), 86 кг — Багаты
Арслан (Мёскуы), 92 кг —
Уалыты Владислав (РЦИ-
Алани), 97 кг — Алихан
Жабраилов (Дагестан),
125 кг — Абдулла Курба-
нов (Краснодары край).

БАСКАТЫ Уырызмёг

Хъёбысхёст

Ирёттём — цыппёрдёс
хёрзиуёджы

Ивгъуыд къуыри Дагестаны, горёт Каспийскы
уёгъдибар хъёбысхёстёй Уёрёсейы чемпиона-
ты ирыстойнаг богёлттё рамбылдтой цыппёрдёс
хёрзиуёджы. Уыцы хёрзиуджытёй цыппар сты
сыгъзёрин, дыууё ёвзист, аст та бронзё майдан-
тё. Ёнёмёнг, ахём бёрёггёнёнтё банымайын
хъёуы хорз ёнтыстыл.

ББИИТТААРРТТЫЫ ЕЕввдджжеенн   ((ЕЕввггеенниийй ))   
ййее   ‘‘ммккууссдджжыыттииммёё   ((ббааддыы   аассттёёууёёйй ))   

— Мёздёг рагёй дёр
нымад у Уёрёсейы кё-
ройнаг горёттёй иуыл.
Конкурс "Уёрёсейы раз-
дзогты" бындурёвёрё-
гыл нымад чи у, уыцы ор-
ганизаци "Уёрёсе — фа-
дётты бёстё"-имё иу-
мё ацы проекты фарс
рахёцыдыстём. Иуда-
дзыг бастдзинад кёимё
дарём, нё уыцы бархи-
онтё — адонёй иу у

Кристинё Хоружий —
нё сразёнгард кодтой
равдыст саразынмё.
Мёздёгёй рацёуёг
бирё ёфсёддон служ-
бёгёнджытё ныр дёр
сёрмагонд ёфсёддон
операцийы кёй арха-
йынц, уый нымайгёйё,
равдыст ацы горёты са-
разыны уынаффё рахас-
там, — загъта Тугъанаты
Иринё.

Цалдёр мёйы дёргъы
бархионтё Кристинё
Хоружий ёмё Юлия
Ильясова сёхицён ём-
гуыстгёнджыты агуырд-
той ёмё къамтё истой.
Сфёлдыстадон дёсны-
йёдты минёвёрттё —
къамисджытё ёмё ди-
зайнертё дёр сёхи
ёвёрён бахастой амынд
хъуыддагмё.

— Къамты равдыст са-
разын куыд ёмбёлы,
ууыл бирё рёстёг фё-
ныхас кодтам. Сё мойты
ёрбаздёхтмё чи ён-
хъёлмё кёсы, уыцы
сылгоймёгтё, ома, мах
— къамты равдысты

хуызёгёй райгонд стём,
— загъта Кристинё Хору-
жий.
Равдысты фенён ис

сылгоймёгты 25 къамёй
фылдёр. Ёфсады хъо-
мыс ёвдисёг ёфсёддон
уёлёдарёс нымад у алы
куысты ёнёуаргё хайыл.
Мёйы дёргъы чи кус-
дзён, алы адёймагён
дёр ис уыцы экспозици
феныны бар. Уымёй
уёлдай, равдыст бацёт-
тёгёнёг адёмы зёрды
ис дзыллон мадзёлттё
мёздёггаг гарнизоны
ёфсёддон хёйтты сара-
зын.

ГАСАНТЫ Валери

Мёздёджы районёй

Мёздёджы байгом ёппётуёрёсеон проект
"Хъёбатырты устыты" къамты равдыст. Горёты
сёргълёууёг, конкурс "Уёрёсейы раздзогты" ар-
хайёг ТУГЪАНАТЫ Иринё равдыстён фадёттё
саразёг адёмён раарфё кодта.

Къамты равдыст

БАГАТЫ Арслан УАЛЫТЫ Владислав

